
1     Maľovane lisťa

Maľovane lisťa 
zo stromiv padalo,
 povil jem divčatu 
žeby ňa čekalo.

Tam pid tym javorom
 blizko kolo vody,
 radi zme ša mali 
byli  zme molody.
Svoju lasku barz 
zme neukazovali, 
žeby baby v seli 
nas neohvarjali.
Se daky zvedavy

 oči pozerajut, 
z jazyka na jazyk 
už vas podavajut.

Hneskaj už molody 
na reči nedavajut, 
de najvece ľuďi 
tam ša objimajut.
Dakoli odvahu 

taku zme nemali, 

se lem potajomky 

zme ša objimali.

Mila pid javorom 
už na ňa čekala, 
či dachto nevidit 
až tak objimala.

Nichto nas nevidit 
čom maš strach divčatko, 
nebuď vyplašena 
jak male mačatko.

Ku tobi jem išol 
jedna povidala:
 lem ša poponahľaj 
žeby nečekala.

Že chodime spolu 
davno ľude znajut, 
bo to my neperšy 
što ša radi majut.
A čom by zme lasku 
pred ľudmi skryvali, 
tak jak my molody
 šytky začinali.

Laska na cilim šviťi 
u ľudi panuje,
 tot chto virňi ľubit
 tot neobanuje.

2     Išla baba pjana

Išla baba z korčmy 
na mol nacengana, 
draha byla uzka 
paru raz  upala.

Ked išla do korčmy
 jak dalnica byla, 
a ked išla nazad 
cilkom ša zužyla.

Totu babu vo Svidniku 
„Ovajt Šur“ volali,
 stary Svidničane 
ša nečudovali.
Jak ša ide do špytaľu 
malu chyžku mala, 
nebylo dňa žeby soj 
poharik nedala.

Šur  prislovko mala 
chlopiv otravovala, 
može by ste chceli? 
pjana povidala.

Ale ona prezviskom 

Kočanka ša zvala,
už starša z Kanady 
tu ša sťahovala.

Neraz cila tvar
 byla doškrabana, 
barakova nemocnica
 iši nestojala.

Jednoho dochtora 
v Svidniku zme mali, 
novu nemocnicu
 pizniše stavľali.

K dochtorovi Pribulovi
 neraz zavitala, 
ked zle jej ošetril 
zadok ukazala.

Už ste ša Kočanko
 zajs tak dotrepala? 
ja zato nemožu 
barz tam uzka draha.

Ja budu pan dochtor 
cesty žalovala, 
čom doňa zrobena
 taka uzka draha.
3     Falošna medvedica

Hrabe zajac pid liskom
 hlinu vymituje, 
ide medviď okolo 
ta ša ho žviduje:

Čom labkami zajac
 hlinu vymituješ,
 može sobi chyžku
 na zimu rychtuješ?

Maťir ňa vyhnala 
chyžku soj rychtuju, 
pokaľ bude hotova 
dakde prenočuju.

A ty de ša vybral 
može hledaš ženu? 
medvedicu jem vidil 
taku vyfinťenu.

Od včera jej hledam 
deskaj ša stratila, 
žebym prišol ku ňi 
včera mi povila.

Ja tam večur prišol 
doma jej nebylo,
 od zlosti ňa tam 
skoro porazilo.

Žvidal jem ša staroj
 ta lem zabručala, 
že jej divka večur
 mene nečekala.

Kožuch ji roztorham 
že ňa oklamala,
 a ona ša kľudňi 
za druhym vybrala.

Kus ňa povolilo 
chyžku tu zbuduju, 
iši do večera 
ša zňom porachuju.

Ani nebylo koli 
chyžka už hotova, 
ďakuji ti medviď 
mudra ty holova.

Keď jes mi tak pomih 
povim ti de išla, 
dolom tym berežkom 
ku druhomu išla.

Znam toho staroho 
naj ša neraduje, 
naj mu čornyj kožuch 
na pohrib rychtuje.
4     Otče naš

Dni vtikajut jak voda 
a zajs tu neďiľa, 
od maleňka do cerkvi 
rada jem chodila.

Iši bišidovati 
jem dobri neznala, 
obrazky v molitevniku
 už jem pozerala.

Očenaš ňa babka 
dobri naučila, 
ked zme išli spati 
zomnom ša molila.

I Bohorodice divo 
ona ňa učila, 
v cerkvi z ostatnima 
už jem ša molila.

Dešat Božych zapoviďi 
na spamjat jem znala, 
no v žyvoti ne šytky 
jem dotrimovala.

Otec duchovnyj 
kazaňa trimali, 
joho slova ne šytky 
ku sercu zobrali.

Pamjatam jak ženy 
krestu ša klaňali,
 a jak vyšli z cerkvi
 už ša ohvarjali.

Što to za pobožny
 jem ša čudovala, 
nečesnosti Biblija
 nam zakazovala.

Što je zakazane 
to ľuďom smakuje, 
i zakony štatny 
človek porušuje.

Taky zme už ľude
 inšaky nebudeme, 
z hrišiňom do neba
 ša nedostaneme.

5     Šumili sosny

Ticho šumili sosny
 i berezy dookola, 
ked ša vydavala
 frajiročka moja.

Dovho zme chodili
 radi zme ša mali, 
ale sami zme soj 
šytko dobabrali.

Jak druhu ciluju
 frajirka vidila, 
dobri, že mi nožom 
serce neprobila.

Darmo jem povidal 
že zme ša lučili, 
že my sobi virnu 
lasku nesľubili.
Byla raz žarliva 
mi neodpustila,
 takoj na druhyj deň 
už z druhym chodila.

A nebylo koli 
už ša vydavala, 
ani dobri chlopca
 iši nepoznala.

Že byl rozvedenyj 
pizno ša doznala, 
jeden mišac žyli 
a už rozvod brala.

Todi na ich svaľbi 
hrmilo, bliskalo, 
ľuto mi jej bylo 
ale tak ša stalo.

Darmo ňa prosila
 i mi odpustila, 
zos neščasnoj lasky 
zo skaly skočila.

To taky osudy 
dakotry z nas mame, 
male zavahaňa 
a neodpuščame.
6     Narodňari?
Tiso, Hlinka, Tuka
 byli jedna ruka, 
dakomu bylo dobri
 pro dakoho muka.

Malo toho dobroho
 pro ľudi zrobili, 
a dvome jak kňazi
 i Bohu služyli.

Jeden Nimciv vyznamenal 
že nas katovali, 
ked v povstaňi syniv 
našych zabivali.

I vin byl Slovakom 
jakyj to byl kňaz?

ked vin šytko konal 
na Nimeckyj  prikaz?

Ani toty dvome 
nebyli narodňari, 
do plinovych komor 

Žydiv posylali.

Jak korovy ľudi 
do dobitčakoch nahnali, 
no ne na robotu 
na smerť posylali.

Što im urobili
 toty maly diťi?

ked mušili v pecoch
 jak derevo stliti.

Takyj prikaz od Boha
 určiti nedostali, 

Boh ľuďom dal žyvot
 a oni ho brali.

Nezaslužat sobi 
meno narodňari, 
čom by zme pomniky
 im taky stavľali.

Što bylo ta bylo
 ľude rozum majme,
 už ked narodňara 

Dubčeka uznajme.
7     Otcu duchovnomu

Šteracetpjať rokiv
 dobri nam služyte, 
uznaňa od virjaščich 
sobi zaslužyte.

Takoho dobroho otca 
davno zme nemali,
 dovoľte, žeby zme Vam 
zablahoželali.

Prekrasnoho viku 
už ste ša dožyli, 
tricetperšoho oktobra 
šimdešatku oslavili.

I v rozhlaši špivanku 
šumnu Vam špivali,
 i my z Vašom rodinom 
ša tu radovali.

Naj Vam zdravičko Otče 
služyt dovhy roky, 
žeby byli šťastny 
Vašy Božy kroky.

Za Vaše zdravičko 
Bohu ša pomolime, 
zato de cerkovci 
tak radi chodime.

Žeby ste ša midži nami
 sto rokiv dožyli, 
a my žeby z Vami 
do cerkvi chodili.

Naj Vam šytky švety
 k tomu pomahajut, 
dobroho pastyrja 
ovečky sluchajut.

Od krestu až po skon 
dovho nam služyte, 
ščire poďakovaňa 
sobi zaslužyte.

Iši raz serdečňi 
dobre Vam želame, 
na Vaše zdravičko 
čašu pidnimame.
8     Materina duška

Take šumne meno
 kvitku tobi dali,
 podľa dušy materinoj 
ťa pomenovali.

Bo mama pro diti 
zo serca zlatoho,
 porodila nas 
každoho jednoho.

Bez dušy materinoj 
by zme tu nebyli,
 ani zemľu našu 
by zme nevidili.

O vychovu, zdravičko 
mamy ša starajut, 
i tvoji kvitočky 
maleňky torhajut.

Nam dobroho čaju
 z tebe uvarila,
 ked moločkom svojim
už nas nekojila.

I ked zme dospely 
čaj soj pripravime,
 ked daku unavu 
na sobi citime.

Vy kvitky, rastlinky 
naša medicina, 
uzdravit ša staryj 
i mala ditina.

Veľo takych rastlin 
v priroďi zberame, 
často pred tabletkami 

Vam prednosť davame.

I liky v lekarňi 
z prirody vyrabľajut,
 lem latinsky nazvy 
rozny im davajut.

Bo priroda ličit 
ale i neličit, 
chto ji nerozumit 
toho dokaličit.
9     Preťažena lanovka

Neznam tiko kabativ 
dakoli oblikali, 
bo chlopi na ženach
 ich nerachovali.
Ale rozkošateny
 jak lipy chodili, 
ťažko do uzkych dveri
 by ša pomistili.

V Tatrach na ličiňu
 sto kilova byla, 
v lanovi lanovki
 iši nesidila.
Prišla na stanicu
 listok soj kupila,
 jakoskaj po bidi
 tam ša vteperila.

Ale veľo misca 
v ňi baba zabrala,
 ľude nadavali 
bo im zavadžala.

Sprevodca povidat: 

Musite vystupiti, 
abo listkiv vece
 ite soj kupiti.

Het ša ji nechcelo 
sprevodcu poprosila, 
dva listky na vece
 iši soj kupila.

No lem na Skalnate
 pleso ša dostali, 
na lanovci lana 
už povoľovali.

Troje na tim pleši 
sami vystupili, 
baba mala tri listky
 ta ju zochabili.

Na dakotrych selach 
kabativ može menej majut, 
ale na lanovku 
sobi netrufajut.
10 Lem sobi poduvaj

Naj sobi tot vitrik 
naj duje po poli, 
naj pohlaskat travu
 vysoky topoli.
Rozkvitnuty kvitky 
i na nich včeličku,
na pohlaskat vlnky 
na malim potičku.

Od rana do večera 
teplyj soj poduvaj,
 lem nam čorny chmary 
vitrik nenaduvaj.

Ked v ti horučavi
 žytečko kosime, 
žeby jes poduval
 vtodi ťa prosime.

Osvižyš naše tilo 
pohlaskaš nam lička, 
dobri ša nam kosit 
žytko i pšenička.

Ale čorny chmary 
burku prinašajut,
 i ledovy krupy 
na zerno padajut.

No todi už ne ty 
staryj silnyj duje,
 vin ked ša nazlostit 
už nič nesanuje.

Šytko vaľat, lame 
až strach z ňoho mame,
 radi my lem tebe
 jemnyj vitrik mame.

No silnomu vitru 
nemožeš rozkazati,
 každyj silnišoho 
musime sluchati.
11 Obnovena laska

Ľude mi od mala 
dvojim povidali, 
že jedno ku druhomu
 barz by pasovali.
Jak keby ich maľar
 dvoje vymaľoval, 
na ich krasu farby 
veru nežaloval.

Skončili zakladnu 
vedomosti mali, 
bez skušok do gimnaziji 
oboje prijali.

Toto ich kamaratstvo 
v lasku prerastalo, 
zabraniti tomu
 nijak ša nedalo.

Skuška dospelosti
 tyž dobri dopala,
 na lekarsku vysoku 
prihlašku soj dala.

Presvidčala i joho 
no nepochodila, 
zelena uniforma
 jomu ša pačila.

Na vojensku vysoku
 radi ho zobrali, 

inžineriv pilotiv 
iši malo mali.
Už lem cez dopisy 
priateľstvo trimalo,

i jedno i druhe 
už dakoho malo.

Po promocijach umistňenku 
oboje dostali, 

že ša stritnut zajs 
ani nedufali.

Do toho istoho mista 
až ša čudovali,

 a tam de skončili 
znovu začinali.

Jak ľude povidali 
ta i tak ša stalo, 

toto šťasťa v osudi 
mali zapisano.
12 Podomovy obchodnici

Teper taka moda 
že choďat za nami, 
žeby zme lacnišyj 
tovar soj vybrali.

Veľo Ukrajinciv
tovar ponukajut, 
podľa našych cen
 lacno prodavajut.

Ženy tak jak šadi 
lem soj vyberajut,
 i ked ša v kvaliti 
nešytky vyznajut.

No najvekšyj odbit 
cigaretľi majut, 
na nich pašeraci
 dobri zarabľajut.

U nas za šisdešat 
od nich za polovicu, 
fajčari kupujut 
soj cilu krabicu.
Darmo, že colnici 
šytko prehľadajut, 
tabakovy vyrobky 
davno u nas majut.

Majut skusenosti 
pozir soj davajut, 
cez hranicu v malim 
množstvi prenašajut.

Tomu nichto nezabranit 
žeby ša neprodavalo, 
pašeractvo viky 
už ekzistovalo.

Každyj je spokijnyj 
jeden druhoho klame, 
že zme kupili dobri 
tak sobi dumame.
13 Konkurencija

Za socializmu zme 
štatny podniky mali,
 žadnu konkurenciju 
nepotrebovali.

Zo zahranic zme malo
 tovaru dovažali,
 kupovali zme toto 
što nam vyrabľali.

Tovat zahraničnyj 
lem „Tuzeksy“ mali, 
za dolary, bony 
zme tam kupovali.

Až demokracija nam
 dveri otvorila, 
nastala midži podnikami 
už konkurencija.

Sukromny podniky 
už ša predbihajut, 
tot najlipšyj tovar 
už nam ponukajut.

Što modne vo šviti 
šytko doma mame, 
vece zpoza hranic 
teper dovažame.

Tuzeksovy obchody 
už teper netreba, 
doma soj kupime 
šytko što nam treba.

Zos ciloho švita
 tovar ponukajut, 
ale zaplatiti 
dobri sobi dajut.

Lem Vietnamci, Čiňane 
tuňo prodavajut, 
taky tuňi veci
 barz ľudi lakajut.

Milionare tovar 
od nich nekupujut,
 miliony majut 
lem modnyj kupujut.
14 Kapčat nam to?

Tot chto nad šytkym
 dovho rozdumuje, 
jak spomalenyj film 
rozum mu funguje.

Nečudo u staršych 
už pamjať stračajut, 
no molody iši šytko 
pered sobom majut.

I naš rozum potrebuje
 kus toho dopingu, 
ani športovec nedošahne 
rekord bez treningu.

Zato od maleňka 
rozum soj trenujme, 
v holovi sučastky 
dobri olijujme.

Bez oliju ani motor 
nam nebude ťahal,
 i keby neznam tiko 
benzinu tam naľal.

Ale človek olij 
na ťah nepotrebuje,
 joho pohonom je
 ked veľo študuje.

Z knižok vedomosti 
treba nalivati,
 i mozog nam bude 
dobri štartovati.

Tot chto neštuduje 
nemat vedomosti, 

nebude odbornik 
ani ku starosti.
Tak jak do motora 
benzin tankujeme, 

my rozumy z knih 
soj doplňujeme.
15 Ženy našy ženy

Ženy našy ženy 
našto že vas mame, 
ked iši frajirky 
ku vam soj hledame.

Muži našy muži 
i my ša nedame, 
ne po jednim, po dvoch
 frajiriv trimame.

Byli ste najšumnišy
 ked zme soj vas brali, 
svoju krasu deskaj 
už ste postračali.

I vy byli krasny 
ste ša nam pačili, 
palinočkom krasu
 ste sobi zničili.

I vy palinočku 
ženy radi mate, 
ale tiko jak my
 ša nenalivate.

Keby my jak vy 
do ša nalivali, 

ta by ste nas chlopi 
davno odohnali.
Palinočka nato 
žeby ša vypila, 

lem keby midži nami 
bidu nerobila.

Veľo palinočky
 my nevytrimame,

 ale zato chlopi 
lipšyj rozum mame.

No vy jak teľatka 
do sebe nalivate, 
nečudo, že rozum 
pri ňi postarčate.

Keby ste palinočku 
se lem z nami pili,

ta by ste ša nikda 
chlopi neopili.
16 Daj nam Bože

Daj nam Bože daj 
dovhoho žyvota, 
žeby už nebyla 
barz ťažka robota.
Žeby nam zdravičko
 každomu služylo,
 milyj pane Bože
 dobri by ša žylo.

Ľude moji ľude 
šytko ste dostali,
 sami ste soj žyvot 
sami dobabrali.

Raj jem pro vas zrobil 
ste ňa nesluchali, 
zo stromu zakazany 
jabka ste torhali.

Keby ste lem mene 
ne satana sluchali, 
raj na ti zemlički 
by ste utrimali.

Na chudobnych, bohatych 
ste ša podilili, 
na zemli ste sobi 
peklo urobili.

Dakotrym už mene 
ani vam netreba, 
dumajut, že už majut 
vstupenku do neba.

Ale ja soj v nebi 
šytko zapisuju, 

ne vy rozhodujete
 ja tu rozhoduju.

Dobry ľude šytky 
mene radi majut, 

to lem bezbožnici 
na ňa nadavajut.

Moji spravodlivosti 
nichto ša nevyhnete, 

lem toty vyvoleny 
do neba pridete.
17 Šnihom pozaduvalo

Totu uzku stešku 
šnihom pozaduvalo, 

už ani perejti 
po ňi ša nedalo.

Po ti uzki stešci 
midži berežkami,

 pid malom rokytom 
zme ša se stričali.

Ci lito abo zima 
se tam prišla mila, 

lipše bylo v zimi 
ša kumi tulila.

Skorše rano stanu 
steška zasypana, 

do obida musit 
byti odmetana.

Stešku jem vyčistil
 kuriti začalo,

 ale zamnom stešku 
nazad zaduvalo.
Z našoho stritnuťa 
večur nič nebylo,

 iši vece šnihu 
v noči nakurilo.

Skoro cilyj tyždeň 
šnihu prikladalo, 

zo sela na selo 
perejti ša nedalo.

Spojovy autobusy 
na sela meškali, 

pluhy každyj deň 
drahu odhartali.

A tak moja mila 
počekaj do jari, 

pokaľ šnih nezhyne 
na našim chotari.
18 Vystrašena babka

Jedna stara babka 
niže sela byvala,
 od maleňka strachiv 
strašňi ša bojala.

A tak se na nič 
vnučka tam chodila,
 žeby daka bida 
babku nezadusila.

Pred obrazom švetym 
večur ša molila,
 za ten čas ji vnučka 
večeru varila.

I zaholovok perekstila
 ked už išla spati, 
vnučka ji mušila 
pripovidku čitati.

Jednu čornu mačku
 červeny oči mala, 

toto jedine džvirjatko
 babka soj chovala.
Oproti posteli 
na pecu soj spala, 

byli v domi tri 
už ša nebojala.

Raz v noči ku mački 
prišol kocurisko, 

dobri, že nezvalili 
toto stare pecisko.

Na tot hrmot babka 
oči otvorila, 

lem četvero švitel 
červenych vidila.

Že na pecu čorti 
babka soj dumala, 

od strachu na vnučku 
silno zavolala.

Vnučka ša zobudila 
švitlo zašvitila,

 kocura i mačku 
na pecu vidila.

Ta ty strachopud 
babko moja mila, 

i maloho jahňatka 
by jes ša strašyla.
19 Padat snižik

Padat snižik padat 
po kus ho prikladat, 

a baba na pecu 
zos didom ša vadit.

Zyjd už staryj dolu 
prilož do šparheta, 

bo mi vitor duje
 okolo chrbeta.

Nedavno jem stara 
do ňoho priložyl,

 taky suchy gudzovaty 
až tri jem položyl.

Ale vyhorili staryj 
ked tu vitor duje,

 lem nemaj strach stara 
z peca ta nezduje.

Dido zyšol z peca 
šparhet naladoval,

 i pipku na pec 
sobi porychtoval.

Dido soj na pecu 
z pipky poťahuje, 

baba rušat zadkom 
už jej pripaľuje.

No vti horučavi 
dovho nevytrimala, 

pomaleňky z peca 
na zemľu schodžala.

Ideš priložyti?

dido ša žviduje, 

ale baba dveri 
pokus odchyľuje.

Žebys ňa vyhnal z peca 
zatos nahicoval, 

neraz jes mi nervy 
už tak vyproboval.
20 Osud lastovičok

Priletili lastovičky 
na drit pošidali,
 konečňi zme doma 
soj zaštebotali.

Nelechkyj byl let 
kryla nas bolili,
 i ked z času na čas 
zme soj odpočili.

Nejedna nad morjom 
let nevytrimala, 

odpočinuti de 
chuderka nemala.

Veľo nas na vlnach 
svij let zakončili, 

už nemali sil
 tu nedoletili.

My što doletili 
vecej sil zme mali, 

a oni na viky 
v tim mori zostali.

Teper už zme doma
 hnizda obnovime, 

tu novy rodiny 
sobi založyme.

Mame radi tot kraj 
dobri ša tu žyje, 

ale tuhy zimy 
nichto neprežyje.

Takyj už naš osud 
v oseni odlitame, 

ale jak tu u vas 
často spominame.
21 Dobila ho žena

Dobila žena muža 
tak mu treba tak, 
povidali že byl v seli 
najvekšyj pijak.

Barz veľo roboty 
dochtore znim mali,
 veľo nitok minuli 
ked ho zošyvali.

Ta chto vas tak dobil?

ša ho žvidovali, 
takoho dobitoho tu
 iši zme nemali.

Dobila ňa žena 
že palinku piju, 
a ked pridu pjanyj
 ta ju se nabiju.

Ta što vy za chlop 
že ša nehaňbite, 
potim midži chlopiv
 ani nepatrite.

Vidite jakyj jem
 takyj jak chlopčisko, 
žena mat sto kila 
to už je babisko.

Keby vam dakotromu 
poza ucha dala,
 tyždeň by ša z vami 
zemľa obertala.

Potim našto chlopče 
palinku pijete, 
vy pri taki žeňi 
o žyvot pridete.
Povičte mi dochtori 
že što mam robit, 
perestaňte chlopče 
už palinku piti.
22 Vyparadžena

Čom by jem paradna 
ľude nechodila, 
keď moja bohata 
je cila rodina.

Toty nadorošy 
veci mi kupujut, 
na moju paradu 
hrošy nesanujut.

Jedina jem divka 
barz ňa radi majut, 
už i chlopci zamnom
 radi pozerajut.

Čom by nepozerali
 ked jem krasavica,
 netaka choc jaka
 jak strašak do lisa.

Pačat ša mi chlopci 
neznam soj vybrati, 
i ja paradnoho 
chotila by mati.

Rodina povidat: 
lem sobi vyberaj, 
bohatoho chlopca 
ku sobi pohledaj.

Lem mi nediktujte
 ne vy vyberate, 
bo vy na bohatstvo
 lem šytky dumate.

Nechcu bohatoho 
hori nosy majut, 
na chudobny divky 
z hory pozerajut.
Bohatstvo bez lasky 
jak bez vody ryba, 
kebym to zrobila 
byla by to chyba.
23 Na ližarskim kurzi

Z ližarskoho kurzu 
piše babki vnučka, 
že už raz trafila 
do maloho bučka.

Barz tu dobri babko 
od rana ližujeme, 
strava je tu dobra 
neholodujeme.

Už jem ša naučila 
zatačky vyberati, 
nemusite o mene 
babičko strach mati.
Už lavory po šnihu 
žadny nerobime, 
molodyj inštruktor 
dobri ša učime.

Jak zajaci babko 
svahom kľučkujeme,
 kuščik i zabolit 
ked na šnich chpademe.

Strava pjat raz denni 
už jem i pribrala, 
už jem i španovky 
sobi popuščala.

Barz vesely babko 
večery tu mame,
 šelijaky hry 
sobi tu zahrame.

Z ping-pongom večery
 barz rychlo vtikajut, 
i ostatňi divčata 
ping-pong radi majut.
Babka odpisala: 
žebym pozir davala, 
žebym z tym Čiňanom 
dašto nevydumala.

Že to stolnyj tenis 
to babka neznala, 
že to činske meno 
zato tak pisala.
24 Dar ku narodeninam

Stritli ša Angličan, Nemec, Rus
 v jedni treštavraciji, 
rozdumovali štoby ženam 
k narodžiňu kupili.
Dorohy napoji 
sobi popivali, 
nad darčekom pro ženy 
dovše rozdumovali.

Duku stribernu vec 
z venovaňom kupime, 
i ked veľo korun 
zato zaplatime.

Rozhodli ša že kupľat 
stribernu ližičku, 
že každyj potišyt 
svoju polovičku.

Stribern ližička 
bude venovana, 
žeby každa vyrytu 
daku ružu mala.

Moji mili Margareti 

Angličan dal vyryti, 
do krasnoj krabici 
dal to zabaliti.

Moji mili orchideji
Nemka vyryte mala, 
určiti ša bude 
z darku radovala.

A tvoja na ližički 
jakyj napis mala?

hotel „červena ruža“ 
barz ša radovala.

Že ližička kradena
 nič nepovidala?

ona od maleňka 
čitati neznala.

A i keby znala 
by nerozumila, 
ona po hoteloch 
nikda nechodila.
25 Čom jes ňa mamočko

Čom jes ňa mamočko 
krasnu vychovala, 
za staršoho chlopa 
čom jes ňa vydala.
Že ša mi nepačit 
často jem plakala, 
ale že je bohač
 jes mi povidala.

Lem se bohatoho
 jes pro ňa hledala,
 toho štom ľubila 
jes mi nedoprjala.

Že nebyl bohatyj
 i ja otim znala, 
ale mamko moja
 ja ho ľubovala.

Mal dobre serdečko
 radi zme ša mali, 
i my by soj mamko 
bohatstvo ziskali.
I ked nevelike 
ale by zme mali, 
za bohatstvo staršoho 
čom ste ňa vydali?

Mat rad lem piňazi 
večur ich rachuje,
 posmoť jaka chodžu 
nič mi nekupuje.

Što jem za slobodna 
mamko soj kupila, 
budu ja v tych šatach 
barz dovho chodila.

Ani diti nechoče 
že na nich naklady,
 piňazi predomnom 
zamykat do lady.

Ťažke serce mamko 
budu na ťa mala, 
žes mi cilyj žyvot 
mamko dobabrala.
26 Dva červeny jabka

Dva červeny jabka 
z jabloňi padali, 
ta už je nam konec 
tak soj povidali.
Chpademe na kamiň
 tam ša rozbijeme, 
pid jabloňom oba 
pomaly zhnijeme.

Ale chpali do mochu 
take šťasťa mali, 
ani kuščik skoru 
soj nepoškrebali.

Lem keby nas dachto 
pid jabliňom našol, 
do zahorody akurat 
gazda sobi zašol.
Nedaleko od nich
 i hruška ležala, 
zpid molodoj hrušky 
ku nim ša skačala.

Ta vy čom odpali 
taky červeneňky, 
budut mati radisť
 ditočky maleňky.

Akurat jem ša vybral 
že dva soj odtorhnu, 
nemušu z jabloňi 
lem pro vas ša zohnu.

A tak jabločka ani hruška 
pid stromom nezhnili, 
dobry vitaminy 
ďiťom pripravili.

Jak dobri, že gazda 
čerstvy nas tu našol, 
šytky by zme zhnili 
keby tu nezašol.

Dobryj gazda sad 
se soj skontroľuje,
 ked mu šytko rosne
 i vin ša raduje.
27 Trdelnik

Na jarmaku žena
 trdelnik kupila, 
okoštuj ho mužu
 ja soj pochutila.
Trdelnik v žyvoti
 išim nekoštoval, 
a virte mi ľude 
dobri mi smakoval.

Vidil jem v televiziji 

jak ho pripravujut, 
už jem ša nečudoval 
čom ho tak kupujut.

Ani jem ša nežvidal
 tiko zaplatila, 
ale tota dobrota 
ľude dobra byla.

Keby jarmak Svidnickyj 
už neekzistoval, 
ta by jem trdelnik
 nikda nekoštoval.

Poďakoval jem žeňi
 že dobri kupila, 
bo se lem šalenoty
 daky nakupila.

A palinku dajaku 
novu tam nemali?

jak keby ste hadovi 
na chvisť nohom stali.

I keby tam zlata 
palinočka byla, 
ta by jem ti mužu 
nikda nekupila.
Čom lem totu palinku 
chlopi spominate, 
za dobryj trdelnik 
koruny nedate.

Keby misto palinky 
ste trdelnik žili, 
spokijnišy ženy 
by kolo vas byli.

28 Tajomnyj kamarat

Povil jem ji 
prosto z mosta, 
ženo moja 
nebuď sprosta.

Vypil jem soj vece 
žena ša hadala,
 anim taky slova nečul
 jak mi nadavala.

Ty durbaku, ty čaptaku
 maj už rozum maj, 
ole ti palinci 
raz už pokij daj.

Možeš kus vypiti 
ja ti nezazlivam, 
štamperlik pred obidom
 i ja ti nalivam.

Pideš z kamaratami 
jak hoveda pijete, 
skadi vy piňazi 
povič mi berete?

A može vam kačmar
 na sokyru davat?

abo dakotryj
 piňazi vyrabľat?

To naše tajomstvo 
nikomu nepovime,

 kačmarovi v hotovosti 
ženičko platime.
Dolarami každyj deň 
v korčmi mu platime, 
ale skadi mame 
jomu nepovime.

I šandare už nas
 raz vyšetrovali, 
že tajomnyj kamarat 
zme im povidali.

Zistili, že z Kanady 
dolary dostavame,
 i meno tam joho
 bylo napisane.

Take meno v Kanadi 
ani nepoznali, 
a tak nam šandare 
potim pokij dali.

29 Vlčakiv pohrib

Zdochnul panički vlčak 
strašňi narikala, 
ani za frajirom 
by tak neplakala.

Vinec mu kupila 
šytko obstarala, 
i trunu na miru 
zrobiti mu dala.

Dvome Romove mu 
i hrib vykopali,
 na odmeňi do peredu
 už ša dojidnali.

Truna zos vlčakom 
pri hrobi ležala, 
po pana farara 
panička bižala.

Midži tym Romove 
vlčaka vybrali,
 takyj vypasenyj 
až ho cilovali.
Za krjaky vlčaka 
dobri soj schovali, 
robiti salamu 
večur rychtovali.

Na motuzoch trunu 
do hrobu spustili, 
farar jak za človekom 
pohrib ukončili.

Naj ti bude zemľa lechka 
na kinci povili, 
že nič ho netlačit 
ani netušili.

Na dušičky panička 
se na hrib chodila,
 jak ostatňi ľude 
švičky zapalila.

Keby ona znala 
že bez psa je jama, 
už ša davno žila 
z vlčaka salama.

30 Zasnuby

Na zasnuby šytko 
bylo pripravene, 
netrimalo ša šťasťa 
v tot deň kolo mene.

Rano ked jem stala 
nešťastňi jem chpala,
 lakovanyj nochit
 jem sobi zlamala.

Cilyj večur jem ich 
strihala, lakovala,
 jak budu milomu 
ruku podavala.

Zavjažeš soj palec 
že jes ša porizala,
 pohotovo mamka 
mi odpovidala.
Od pčoly jak na zlisť 
žihadlo jem dostala,
 jak budu miloho 
mamko cilovala.

Namaľuješ sobi 
vin z toho nevyjde, 
vin až ku večeru
 z rodičami pride.

To nebylo šytko 
zo zuba jem odlamala, 
jak ja budu mamko 
teper ša šmijala.

Tot kusok lepidlom 
mamka zalipila, 
poviš, že maš pist 
nebudeš z nami jila.

No nakonec šytko 
dobri ša skinčilo,
 že palec zavjazanyj 
nikomu nevadilo.

I mamina blomba 
dovho vytrimala, 
i ked ša šmijala
 ta ji nevypala.
31 Ustami maľovane

Dostal jem obalku
 k Ristvu mi poslali, 
pozdrav ustami, nohami 
invalide maľovali.
Toty pohľadnici
 jak vzorku poslali, 
ani zato piňazi 
sobi nežadali.

Chto choče ta može
 sobi objidnati, 
i tak invalidim 
možeme pomahati.
I ja invalida 
znam jaka to muka, 
ked človeku chybuje
 noha abo ruka.

Nechoče ša viriti
 jaku voľu majut, 
nohami, ustami 
maľovati znajut.

I ked na ukažku
 jak dar posylajut, 
chto chce zaplatiti
 i šek prikladajut.

No ale na silu 
od nikoho nežadajut, 
že najdut ša ľude
 što piňazi majut.

Paru korunami 
šytkym pomožete, 
i vy invalidami
 stati ša možete.

Šytko ša može stati
 osud rozhoduje, 
žadnyj človek šťasťa
 soj nenaplanuje.
32 Hrajte hudci veselo

Zahrajte nam hudci 
zahrajte veselo, 
žeby ša pri tanci 
špivati zachcelo.
Zahrajte každomu
 joho špivanočku,
 naj soj vytancuje 
svoju frajiročku.

Žeby ša nam šytky
 žylky rozohrali, 
žeby zme leheňko 
nožky preberali.
Ked nam bude veselo
 se muzika hrala, 
budeme tancovati 
do biloho rana.

Ani nožky neboľat 
ked veselo hrate,
 iši sobi hudci 
z nami zašpivate.

Toty kotry znajut 
sobi zašpivajut, 
stary i molody 
radi soj špivajut.

Pri tanci i špivi
 žyvot je veselyj, 
bo človek nechodit 
takyj zasmučenyj.

Žeby ste ša hudci 
lem dobry rodili, 
žeby ste i smutnych
 ľudi pobavili.

Lem veselo hrajte 
struny netorhajte, 
lem dobru naladu
 ľuďom rozdavajte.
33 Nepideme do domu

Nepideme do domu 
až keď bude rano, 
čom by lem na Čechach 
bylo tak špivano.

I my na Slovensku
 baviti ša zname,
 my tverdšu naturu
 jak na Čechach mame.

Nas ked chopit špiv
 i tri dni špivame, 
de mat palinka dno 
to nikda nezname.
Česi popid stil 
už by ša vaľali, 
se Slovaci jak oni 
dovše vytrimali.

Oni i od piva 
opiti ša znajut, 
Slovaci soj pivom 
vodku zapivajut.

I Jurko Janošyk 
palinku popival, 
bo vin pri palinci 
se najlipše zbijal.

De prišli Janošykovci 
šytko zvypivali, 
darmo pered nimi 
šytko zamykali.

Iši Moravaci chlopi 
z nami vytrimajut, 
dobru trnkovicu 
radi popivajut.
I pijatici v roboti 
ša nam nevyrovnajut, 
bo Česi lem lechku 
robotu hledajut.

U nas už i ženy 
tak jak duhy pijut, 
ale ša nehnivame
 ked nas sem tam bijut.
34 Sveder z vivci

Z vovny žena mužovi 
sveder štrikovala, 
od sušidy ihlici 

sobi požyčala.

Muž vivci ostrihal 
žena vovnu prjala, 
i farbu v Svidniku 
jakuskaj zohnala.
Jak mi ženo teplo
 v tim svedriku bude, 
každyj na tot sveder
 pozerati bude.

Žena sveder plela 
se na ňim mirjala, 
očka jak na počitaču 
sobi rachovala.

Zozadu, z pered, boku 
se v paši mirjala, 
žeby jej robota 
k švitu vypadala.

Na narodeniny mu 
sveder rychtovala, 
ani spaňa pro sveder 
chuderka nemala.

Jak už byl hotovyj 
ho pererajbala, 
už hotovyj na mužovi
 iši raz skušala.
Pasoval jak uľatyj 
barz ša radovala, 
bo nikda v žyvoti
 toto neskušala.

Muž ženu ciloval 
jak to dokazala,
 iši modru farbu 
dobri dopasovala.

De jes ho kupila?

ženy ša žvidovali, 
bo i oni mužom 
svedry sľubovali.

Nechceli viriti 
že to dokazala, 
livy obi ruky 
do roboty mala.
35 I zima mat svoje čaro

Chto mat rad prirodu
 i zimu miluje,
 i ked studenyj moroz
 lička mu maľuje.

Takyj svižyj vzduch 
šytko ša bilije, 
i ked nam solnečko 
jak v liti nehrije.

Na ledi na šnihu 
soj zašportujeme, 
i ked unaveny 
do domu prideme.

I prechadzka lisom 
zdravičku pomože, 
lem tot tam neide
 kotryj už  nemože.

Nelem v liti bronz
 možeme nabrati, 
na horach slnečnych 
možeme ho mati.
Toty otužilišy 
v zimi ša kupajut, 
oblečeny v kožuchoch 
na nich pozerajut.

Zima maľovana
 krasnymi farbami, 
ked sonce zapadat 
nad tyma horami.

Šelijaky farby 
oblohu pretinajut, 
midži ňom zvizdočky 
veselo žmurkajut.

I mišačok švitit 
jasniše nad nami, 
spijte ľude kľudňi 
trimam straž nad Vami.

Bo rano už sonce 
bude panovalo, 
zaželat každomu
 ľude, dobre rano.
36 Čom ste neštudovali

Žvidovali ša somariv
 čom ste neštudovali?

v socializmi školy 
zadarmo ste mali.

Že zakladne mame
 zme ša radovali, 
na vysoky školy 
už zme ša nechpali.

Veliku haňbu ostatňim 
by zme urobili, 
keby na vysoku 
somari chodili.

Predstavte soj promociji
 keby mena čitali: 
Mudr. Somar, Judr. Osel 
by ste ša šmijali.

Iši veterinare 
by tam pasovali, 
keby ša takymi 
menami volali.

Zato za socializmu 
zme neštudovali, 
na ťahaňa tituly 
zme nepotrebovali.

Politicky dochtoraty 
paru znas zme mali, 
politika ša zminila 
zme ich potorhali.

V demokraciji somariv
 tyž potrebujete, 
veľo na vysoku 
somariv berete.

Neštudovali zme zadarmo 
za piňazi nebudeme, 
oslami, somarami, koňami
 dale zostaneme.
Požyčku na vysoku
 hneskaj  treba brati, 
my budeme jak voly
 nadale ťahati.

Žeby ste ša naňa
 ľude nehnivali, 
i taky pripady 
často ša stavali.
37 Bardejovska radnica

Až zos Poľska majstriv

Bardejovčane zavolali,
 ked im na namesti 
radnicu stavľali.

Od zakladiv po strichu 
radnicu zbudovali, 
šelijaky ozdoby 
na radnicu dali.
Bardejovčanom ša 
ľude čudovali, 
čom sobi až z Poľska 
majstriv objidnali.

Veľo ľudi denni
 na majstriv pozerali, 
jak soj roboti 
po poľsky gadali.

Ale radničny panove 
ľuďom vyšvitlili, 
čom na taku stavbu 
našych nepustili.

Majstri Šarišane 
radi soj vypili, 
radnicu ani za pjať rokiv 
by nepostavili.

Stavba byla hotova 
vyplatu čekali, 
ale jak ša dojidnali 
taku jim nedali.
Jeden majster zadok 
vymodeloval pid strichu, 
do teper z Bardejovčaniv
 iši veľo šmichu.

Ked majstrove odchodili
 zadky ukazali,
 tot pid strichom na pamjatku 
zme vam zanechali.

Za tot holyj zadok 
piňazi nechceme, 
naj vam pripominat
 že na va se...
38 Ležal pid dikym

Honci brešut jak psy 
dikych vyhaňajut, 
palicami jak po bubnoch 
po bukach buchajut.
Poľovnici na štandoch
 oči vyvaľujut, 
z kotroj strany vybihne 
už sobi tipujut.

Nervy na prasknuťa
 či ša tu objavit, 
či ša zabiti diviaka 
dakoho podarit.

Jednomu ša nechcelo
 tak dovho čekati, 
lih soj kolo buka 
kuščik podrimati.

Zaspal pid tym bukom 
zrazu ša to stalo,
barz ťažke bremeno 
na ňoho upalo.
Zobudil ša takoj 
na ňim ležyt dikyj, 
dychati nehoden 
što už jem zabityj?

Poľovnik što strilil 
bižyt ku dikomu, 
vidit spid dikoho 
poľovnikovu holovu.

Pane Bože zvolal 
dvoch naraz jem zabil, 
chtikal po ostatnich
 i pušku zochabil.

Dikoho odvalili 
poľovnik ša radoval, 
druhyjraz narodeniny 
svoji oslavoval.
39 Liskovy orišky

Teče soj pomaly
 jaročkom vodička,
 rada ku ňi chodit
 i moja Hanička.
Šade soj na kamiň 
nožku soj umyvat, 
či iši neidu 
holovu pidnimat.

Ale ja nezvyknul 
žeby dovho čekala, 
ja tam byl už skorše 
ona nezbadala.

Torhal jem orišky
 ta ňa nezbadala,
bo tam taka husta
 lisočka stojala.

Zavolal jem na ňu 
skoro ša strašyla, 
ked ňa zos canistrom 
pri liski vidila.

Znal jem, že orišky
 ona rada mala,
 lem toty najzrilšy 
sobi vyberala.

Jem na ňu pozeral 
kamiňom rozbivala,
 z oriškiv lupočky 
do vody metala.

Škoda, že lisočok 
barz malo tam bylo, 
ale nati jedňi 
veľo ša vrodilo.

Že ja jej tam čekam 
potim ona znala, 
už holovu často 
tak nepidnimala.

Narokom soj sukňu 
vyše pidnimala, 
žeby svoji bily 
stehna ukazala.

40 V jednoťi je sila

V jednoťi je sila 
babka povidala, 
lem v obchoďi „Jednota“ 
tovar kupovala.

Tak jak staryj grajcar 
babku tam poznali, 
tot najlipšyj tovar 
pro babku se mali.

I pidpultovyj tovar 
v Jednoti trimali, 
z pid pulta lem svojim 
znamym prodavali.

Babka už od davna 
midži nich patrila, 
zato po regaloch 
dovho nesmotrila.

Pidpultovyj tovar 
už neprodavajut,
 teper šytok tovar 
už v regaloch majut.

Už ani netreba 
šytkoho dosť mame, 
bo už spoza hranic
 tovar dovažame.

Ale babka virna 
Jednoti zostala, 
neraz tovar gratis
 i ona dostala.

Preukaz Jednoty 
už davno spalila, 
ani žadne členske 
teper neplatila.

Dakoli kincom roka
 reštituciji davali, 
žeby do Jednoty
 ľudi prilakali.
41 Nepozeraj na ňa

Nepozeraj na ňa
 ked ša ti nepaču,
 za takym frajirom 
ja nikda neplaču.
Už o veľo krajšych
 od tebe jem mala, 
za takym krivakom 
čom by jem plakala.

Može sobi najdeš
 i ty daku krivu,
 jak kin na holovi 
bude mala hrivu.

Každyj soj hledame 
ku sobi rivnoho, 
dakotra soj hledat
 chlopa bohatoho.

A ja nebohata 
nechcu bohatoho, 
vozmu sobi chlopca
 ku sobi rivnoho.
Bo laska z bohatstva
 dovho nevytrimat, 
jak suchyj konarik 
nad vodom ša trimat.

Lem pevne koriňa 
laska potrebuje, 
otim nichto z nas
 už nepochybuje.

Nepevne koriňa
 i voda pidmyje, 
ale každyj lasku
 pevnu potrebuje.

I virnosť každa laska 
sobi vyžaduje, 
dachto pro lasku 
žyvot obetuje.

I ty sobi chlopče
 taku lasku hledaj, 
ked ša ti nepaču
 na ňa nepozeraj.
42 Teplo prepich?
Plin, elektrina, uhľa 
šytko zdorožalo, 
teplo v domacnosti 
prepichom ša stalo.
Teper už za teplo 
barz veľo platime, 
pomaly lem na žaludok
 i na teplo robime.

V bitovci ked dvoje 
dochodkari žyjut, 
z toho maloho dochodku
 lem, lem že vyžyjut.

I dereva každyj rik
 ceny zvyšujeme,
 i ked blizko lisa 
dakotry žyjeme.

I z vlasnoho lisa 
derevo platime, 
bo za ošetriňa lisa
 dozora platime.

Ked tak dale budeme
 ceny zvyšovati, 
budeme periny 
nazad kupovati.

I kožuchy dorohy 
žeby zme kupili, 
žeby zme ša v bitoch 
cholem kus zahrili.
A tak na ukor zdravľa 
koruny šetrime, 
taka naša demokracija 
nič neurobime.
Chto veľo zarabľat 
tot soj prikuruje, 
na topivo mu koruna 
nikda nechybuje.

A my dochodkare
 na bidu budeme, 
chto že nam pomože 
ked v bitoch merzneme.

Teper ani štrajky 
už nepomahajut,
 našy politici 
svoho Boha majut.

43 Chyžka solomom prikryta
Tam na tim berežku
 de chyžka stojala, 
skoro simdešat rokiv 
lipa bude mala.

Taka derevjana 
solomom prikryta, 
podlaha tam byla
 lem hlina ubita.

Stara pec nam skoro 
piv chyžky zabrala, 
pid oblakom stil
 i lavka stojala.

V každim kuťi postiľ 
dajaka stojala, 
tak jak v noclaharňi
 rodina tam spala.

Uzky šiňi v kuťi mlinok 
de muku zme mololi, 
zo šiňi do komory 
často zme chodili.
Šytky potraviny 
komora skryvala,
 bandurky, kapustu 
denni mamka brala.

Derevjana drabina 
do šiňi ša vnašala, 
ked ša do komina 
solonina višala.

Ale malokoli tam 
drabinu davali, 
na jarmaku vykormenu
 se sviňu prodali.

Z tatarčanoj muky 
perohy napravili, 
od korov moloka 
zme dosť nadojili.

Raz do tyždňa mamka 
oheň v pecu klala, 
vykysnutyj chlib 
do peca vkladala.

Cila tota chyžka 
vo vojňi zhorila, 
nova pid berežkom 
što firma zrobila.

Ale murovana už 
eternikom prikryta, 
derevjana podlaha 
pokrivcom prikryta.

No i toty domy 
ľude popererabľali, 
už paradny, moderny
 domy zbudovali.
44 Nenaverne ša už
Vinočku zelenyj 
darmo ťa hledame, 
todi žaľ za tobom
 ked už ťa nemame.

Nejedna zelenyj 
vinočok stratime,
 takyj už naš osud
 už nič nezrobime.

Už ša nenavernut 
nam roky molody, 
jak keby jes chpal 
do hlubokoj vody.
Voda ťa odnese 
nazad neprinese, 
nejedni divočki 
nešťasťa prinese.

Važme soj divočky 
svij vinok zelenyj, 
žeby nebyl nadarmo 
z holovy stratenyj.

Rozdumajme sobi 
z kym vinok stratime, 
v žyvoti totu chybu 
už nenapravime.

Za vinkom zelenym 
už škoda plakati, 
lem do dobrych ruk 
mali ste ho dati.

Zato nebanujte 
za vinkom zelenym, 
keď dobri žyjete
 z milym, vyvolenym.

45 Koruny mamona
Nedumajme sobi ľude 
že koruny šťasťa, 
nejednoho človeka 
priveli do nešťasťa.

Bez korun v žyvoti 
nemožeme žyti, 
na koruny treba 
nelechko robiti.

Ked dobri zarobime 
vecej soj dovolime, 
što potrebujeme 
za nich soj kupime.

Skromnyj človek rad 
ked sobi ušporit, 
prepich jak bohatyj 
sobi nedovolit.

Bohatyj rozdumuje
 jak ich vecej mati, 
najbohatšym na šviti
 chotil by ša stati.
Predbihnut ša jak diti 
chto vecej nahrabe, 
poradovnik najbohatšych 
už na šviti mame.

Keby mohli i planety 
može by kupili, 
žeby na tim šviti 
najbohatšy byli.

Keby žyli pjatsto rokiv 
koruny by neminuli, 
što keby chudobnym 
ľuďom podilili.

Pomohli by kalikam
 i im by zostalo, 
po takim skutku by ša im 
solodeňko spalo.

Ale každyj skupyj.
Piňazi mamona.

Može by okrali 
ked virjat i Boha.

Tak vam Boh nekaže 
bohači pamjatajte, 
dešat Božych zapoviďi
 i vy dotrimajte.

Na najvyšim suďi 

šytko vam zrachujut, 

naj ša milionare 

do neba nerychtujut.

Na najvyšyj ščambeľ 
choťat ša dostati, 
pozor milionare!!!

može ša zlamati.
46 Kapusta, kapusta

Kapusta, kapusta 
kapustove lisťa, 
či ľubľu Andrija 
nejem sobi ista.

Ked kapustu sadili 
ľubila jem Petra, 
alem ho poslala 
už davno do pekla.

Ked ša do holovok 
kapusta viazala, 
za šumnym Ivanom 
už jem pozerala.

Ale vin ňa nechcel 
dal mi to na javo, 
ked ša kapustičko 
zos poľa zvožalo.

Byla jem sklamana
 serce ňa bolilo,
 joho lička cilovati 
barz ša mi chotilo.

Ani Vasiľovi barz 
jem ša nepačila, 
do pivnici kapusta 
z voza ša nosila.

Ale ked kapustu 
do bočky nakladali, 
až dvome paribci 
naraz ša nukali.

Vlado ai Mirko 
barz ša mi nukali, 
povičte, kotroho 
by ste mi vybrali?

Šumny byli obome 
korunu jem šmarila, 
za frajira Vlaďa 
jem sobi zvolila.

Ked zme na druhyj rik
 kapustu sadili, 
už jak muž zo ženom 
tam zme ša vadili.
47 Ficove pacatko ša našlo

Toto što televizija 
„JOJKA“ ukazovala, 
nejednoho što pozeral 
do šmichu nahnala.

Malu sviňku Ficovi 

Mečar podaroval, 
znal dobri, že Fico 
ju nebude choval.

A tak sviňka putovala
 až do Vapenika, 
do maloho sela
 što kolo Svidnika.
Jak Ruslana spravu 
v „JOJKI“ oznamovala, 
cila republika 
može ša šmijala.

Taku volovinu ľude 
by vol nezkonzumoval, 
žeby premier sviňu 
vo Vapeniku choval.

I ľude vo Vapeniku 
z toho ša šmijali, 
što budu povidal: 
ste to pozerali.

Že takoho hlupaka
 treba na hak zavisiti, 
že z ust volovinu
 taku znal pustiti.

Tak povidal Vasiľ 
za pravdu mu dame, 
bo tu v okolici 
dobri ho pozname.
Že Kaliňakovi 
to by zme virili, 
bo mu vo Vapeniku
 svaľbu prisľubili.

Ked ša bude ženil
 ta lem vo Vapeniku, 
može vychovajut
 mu sviňu veliku.

PS: Može na tim pravdy 
dašto ľude bude, 

Fico chybovati 
na svaľbi nebude.
48 Z krasom ša nechvaľme

Krasna je divočka 
nit krajšoj od mene,
 lem ša točte paribci 
šytky kolo mene.
Krasnyj ja parobok
 kresna povidala,
 ale asi ona 
kuri šlipky mala.

Bo divčata na ňa 
z boku pozerajut,
 každa daku chybu 
se na mi hledajut.

No frajirka moja 
chyby nehledala, 
jak na najkrajšoho
 na ňa pozerala.
Ani tota divka 
što ša tak chvalila, 
mala pravdu bo v seli
 krajšu nevidila.

Ale v misti na zabavi
 oči otvorjala, 
jedna krajša jak druha
 kolo ňoj stojala.

Vece ša už nechvalila 
druhy tancovali, 
ale jej do tancu 
malo koli brali.

Netreba ša chvaliti 
naj druhy pochvaľat, 
bo se samochvalu
 ľude lem pohaňat.
Nekaždyj krasavec 
nekažda krasavica, 
nekažda je virna 
v liši i jalica.

Jaku krasu mame
 taku soj trimajme, 
ale nikda v žyvoti 
z krasom ša nechvaľme.

49 Teče bystra voda

Teče bystra voda 
popid naš oblačok,
 dobri, že mij milyj 
nebude vojačok.
Nebudu ša z milym 
na dovho lučila, 
koli lem zachoču 
budu ho vidila.

Nejedna dakoli 
horko zaplakala, 
ked na rik abo dva 
ho vyprovadžala.

Lem pisemka mu 
na vojnu pisala, 
či tam nemat druhu
 to nikda neznala.

Na dva roky povinňi 
molody rukovali, 
rodičom, bratom, sestram 
se slzy padali.

I teper rukujut 
ale dobrovoľňi, 
radi ša vyťahujut 
v krasňi uniformi.

Ne za male služne
 dobry platy majut, 
v civiľu molody
 tak nezarabľajut.
Dobri, že tak vlada
 mudro rozdumala, 
velika armada 
piňazi stojala.

Može v buducnosti 
armada nebude, 
vojna spominati 
lem ša v knihach bude.
50 Pitva ukaže

Prišla babka do dochtora
 už v dveri volala: 
pomožte pan dochtor 
cila jem boľava.

Dobri babko pomožu.

Ale što vas bolit?

ked Vam šytko povim 
može mi povolit.

Holova ša mi trjase
 i serce ňa bolit,
 i nohy mam slaby 
ťažko ša mi chodit.
Ťažko ša mi dychat 
zavertat ša holova, 
a i prava ruka
 jak keby nemoja.

Nehodna jem isti 
protezy netrimajut, 
ani vitry jak dakoli 
zňa nevychodžajut.

Pid rebrami ňa kole
 žaludok hapruje, 
i ľadvina pan dochtor
 slabo mi funguje.

Na pozorovaňa babko
 tu vas zochabime, 
što vas šytko bolit
 pomaly zistime.
A povičte babko
 tiko rokiv mate?

ani sama neznam 
tu občanku mate.

Devjadešat devjať rokiv?

Babko to staroba, 
na takych ľudi chodit
 šelijaka choroba.

Totu vašu bolisť 
kuščik vam zmirnime, 
ostatňi choroby
 pri pitvi zistime.

Ta lem ňa čim skore
 pan dochtor pitvajte,
 ale dobry liky 
potim mi davajte.

Jak jem zistil babko
 mate i sklerozu,
 jak vas budut pitvati 
ja už nepomožu.
51 Na večurky

Na večurky dakoli 
nevisty chodili,
 molody ľa pri nich 
prjasti naučili.
Što to kudeľ teper 
molody neznajut, 
už lem po muzeach 
na ňu pozerajut.

I pokrivci na krosnach 
dakoli ša tkali,
 šelijaky vzorky 
ženy vymyšlali.

Ani staršy ani molody 
hneskaj už netkajut, 
inšaky starosti 
teper ženy majut.

Teper po obchodoch 
lem soj vyberajut, 
a ku stari moďi 
už ša nevertajut.

I chlopi večery 
v zimi soj kratili, 
hrabľi, kolesa, kišata
 z dereva robili.

Moderna technika 
šytko odburala, 
ale tota tradicija
 iši nezapala.

Ale ľudovych umelciv 
už barz malo mame,
 no na ich vyrobky 
radi pozerame.

A tak zimny večery 
už lem spominame,
 ani tak jak dakoli 
už ša neschodžame.

52 Vandraci

Što trvalyj pobit 
oni nepoznajut,
 v žadnim seli, misti 
dovho nebyvajut.

Potim ani nečudo 
že nesut ženaty, 
de pridut ta majut 
slobodny i vydaty.

Pri vandrovici ženy 
by im zavadžali, 
ale diti po šviti 
može veľo mali.

Takyj už ich osud 
že radi vadrujut, 
každyj jeden z nich 
vandrovstvo milujut.

Taky ľude vandrivstvo
 v svoji krvi majut,
 bo na jednim misci 
dovho nevytrimajut.

Jak kočovny cigane 
i oni vandrujut, 
de ich stihne nič
 ta tam prenočujut.

Što treba cigane 
na voziku majut, 
vandraci lem jednu
 canisterku majut.

Bavit ich takyj žyvot 
zamestnaňa nemajut, 
v jednim kus porobľat 
a dalše hledajut.

Robľat z ust do ust 
koruny neskladajut,
 ale tiko treba 
tiko se ich majut.

Z krajiny do krajiny 
pomaly putujut,
ľudi i prirodu 
radi obdivujut.
53 Na jarmaku

Išol muž zo ženom 
na jarmak do Stropkova, 
za vozom na prodaj 
kradžena korova.
Pozaprihal koňi 
do paradnoho voza, 
na voži drimalo
 kozľatko i koza.

Do plachty i šina 
dobri nevjazali,
 žeby tam chuďatka 
neholodovali.

I žena do kobrika
 jidlo pripravila,
 nechybovala kobasa
 ani solonina.

Kantari na koňoch 
lem ša tak bliskali, 
i kolesa na voži 
dobri namazali.

Dobre misce na jarmaku
 žena vyhledala, 
bo muž byl jak durbak 
ona prodavala.

Jazyk nabrušenyj 

jak ostra kosa mala, 

a nebylo koli 

šytko poprodala.

Ze piňazi zarobeny 
i koňa kupila,
 muž ša na ňu hnival 
že što narobila.

Toho koňa kupcovi 
doroho prodala, 
nekresťansky koruny 
od ňoho zobrala.

Ženo ta ty kanon 
muž ša poradoval,
 ale toty piňazi 
nikda nerachoval.
54 Krok za krokom

Pomaly krok za krokom 
kračame žyvotom, 
nejeden bezdomovec 
vyspit ša pid plotom.

Nekaždyj mat šťasťa 
často zakopneme,
 ale ša dvihneme 
a dale ideme.

Takyj už naš žyvot 
dobryj a i planyj, 
nekaždomu človeku 
jednakyj je danyj.

Dachto od maleňka
 nepoznat prekažky, 
nekaždomu jednak 
špivajut i ptašky.

Nekaždyj ša znat 
z osudom zmiriti,
 nedokaže kdobri 
tak jak druhyj žyti.

Na chudobnych i bohatych
 zme ša podilili, 
veľo raz i sami 
zme soj tak zrobili.

No nikda nezname 
či dobri stupime, 
de nepočitame
 tam nohu zlomime.

Takyj je už žyvot 
ale žyti chceme, 
lem pri dobrim zdravľu
 prežyti možeme.

Každyj by ša chotil 
čim najlipše mati,
 pevny nervy i voľu
 k tomu treba mati.
55 Jak durbak

Takyj jes jak durbak
 povila mu žena, 
ato iši byla
 lem kus nazloščena.
Durbak neplana vec 
z nim ša ostrit kosa, 
dobri, že nepovila 
že jak strach do prosa.

I to by nebylo plano 
strach ptachy odhaňat,
 a pro gazdu prosa 
tam vecej zostavat.
Jak povila, že cap 
to už kus zaťala, 
bo hovedsky nadavky 
capom začinala.

Pokaľ šytky džviri 
mu nevymenovala, 
ked dake zabyla
 iši v noči stala.

Iši jem zabyla
 že pješ jak dobitok, 
a piňazi doma 
nemame prebitok.

Ked mu toto povila 
potim kľudňi spala, 
naznet či i v spanku 
mu nenadavala.

Ale ked mu v posteli 
dobre rano povila, 
znal, že tota zlist
 už jej povolila.

Može i vy chlopi 
taky ženy mate?

čom nedate rozvod 
čom iši vahate?

Bo tota mužovi 
se lem nadavala, 
ale vaša bude 
može fackovala.
56 Krov ne voda

V oseni ked lisťa 
zo stromiv padajut, 

Kružlivsky paribci 
frajirky hledajut.

Tak jak na jeleňiv 
pride na nich ruja, 
lem trubte paribci 
šmije ša Rohuľa.

Serny už sluchajut 
skadi kotryj trubit,
 každyj lem na totu
 kotru virňi ľubit.

Ked ša rozohrije 
tota krov moloda,
 must ša vyburiti 
bo krov neje voda.

No nelem v oseni 
frajirky hledajut, 
cilyj rik, ale maj
 tot najradše majut.

Stromy ša zelenijut 
kvitky rozkvitajut,
 pri mišačku sobi 
lasku vyznavajut.

Jak z maloho semena 
rozkvitne nam ruža,
 i každa divočka 
hledat sobi muža.

I žyvot veselšyj 
serce prudše bije,
 ked jedno druhoho 
serdečkom miluje.

Lem nevirna laska 
serdečko zasmutit, 
jak kolomutna voda 
šytko nam zamutit.
57 Ľude už nevirjat

Što to ša už robit 
v naši demokraciji, 
že pidkopujeme nohy
 každi koaliciji.
Ani jedna vlada 
už neje stabilna, 
se ša najde kauza 
že v dačim je vinna.

Treba razňi jidnali 
vinnikiv trestali, 
sudom, policiji 
voľnu ruku dali.

Žyjut z našych daňi 
šytky vyhody majut, 
ta čom ša o ľudi 
lipše nestarajut?!

Ľude ich volili n
ato zabudajut?

robľat tam podvody
 iši podnikajut?!

Tym što by pro ľudi 
dašto dokazali, 
hledajut dovody 
žeby ich odvolali.

Što ša robit u nas 
to denni čitame,
 to neje demokracija
o jaky snivame.

Možeme nadavati 
často štrajkujeme, 
ale pravdy svojoj 
ša nedobijeme.

Každyj lem sľubuje 
šak už nezme diti, 
kotrych treba za ruku
 do školky voditi.

Našto berut funkciji 
ked na nich nemajut, 
naj tam dajut gazdu
 lipše rozmyšľajut.
58 Veľo vody steklo

Veľo vody steklo 
z jaročkiv do morja, 
virna mi zostala
 frajiročka moja.
V Anglicku ša narodila
 taka čorňaveňka, 
nebyla vysoka 
ani barz maleňka.

Na vysoki školi
 ona študovala,
 budete zvedavy 
že jak ňa spoznala.

Na zajazd v Anglicku 
naša škola byla, 
na taku istu školu
 i ona chodila.

A tak zmes oj ľude 
upali do oka, 
načisto ňa poblaznila
 mala čornooka.

Pisma zmes oj pisali 
ja zaňom tam chodil,
 na brigadach piňazi 
se jem soj zarobil.

Študovala jazyky 
po slovensky znala,
 i ja Angličtinu
 učil ša od mala.

A tak čornooka
 raz mi napisala, 
žeby ša za mene 
už rada vydala.

Što vam budu povidal 
taka dobra sprava, 
už o mišac velika 
svaľba ša konala.
59 V sadočku

Se rano raneňko 
ked sonce vychodit, 
moloda divčina 
po sadočku chodit.
Travička zelena 
studena je rosa,
 ona po sadočku
 chodit sobi bosa.

Bo jej bily nožky 
v roši ša umyvajut,
 i lička červenu
 farbu dostavajut.

Ľubľu pozerati 
jak soj kračat bosa, 
kolo holovy ji litat 
vyplašena osa.

Odhaňat rukami: 
nešidaj na mene!
žeby mi neopuchlo 
ličko už červene.

Odtorhne z jabloňi 
jabločko červene,
 lisťa na jabloňi 
tak jak postribrene.

Pochterat soj lička 
od rosy što chpala, 
jabločko v sukenci 
soj pouterala.

Barz tota divčina 
ša mi zapačila,
 keby po sadočku 
se rano chodila.

Dobre rano divča
 raz jem jej pozdravil, 
može jem soj dražku
 k jej sercu pripravil.
60 Lučka sered lisa

Sered lisa lučka 
zarosta berezinom, 
kotru jem rad kosil
 i chodil tam z milom.
Poľovnici na okraji 
malyj posed mali, 
se pered večerom
 jeleňi čekali.

Teper totu lučku 
už nebudu kosil,
 poľovnicku pušku
 i ja budu nosil.

Poľovnicky skušky
 i mila zrobila, 
zomnom každyj večur
 tu bude chodila.

Večery cholodny 
ku sobi zme ša tulili,
 popid posed jeleňi 
soj šmilo chodili.
Že im pokij dame 
oni dobri znali,
 ked zme pušky zavišeny 
na posedi mali.

Nebyla by to rana 
žadna miloserdna,

 ked kolo ňa ležyt
 taka krasna serna.

Ostatňi poľovnici 
už ša znas šmijali, 
že jeleňi pid posedom 
žolika soj hrali.

Ale nam to nevadilo
 radi zme ša mali,
može i jeleňi 
už nas vyšmijali.
61 Panelaky

Jak hriby po dodžu 
panelaky vyrastali, 
ľude byli šťastny 
dobri v nich byvali.
Do množstva i vyšky 
zme ich budovali, 
jak vojaci v uniformach
 šytky vypadali.

Žadny plastovy okna
 žadne otepľovaňa, 
cena tepla vtodi 
veľo nestojala.

Až v demokraciji 
novyj šat dostali, 
architekti rozumňi
 ich pooblikali.

Rivny strichy navrhli 
na podkrovne byvaňa,
 prevadžat ša na nich 
už otepľovaňa.
Parky zvyrastali.

Lem ich zveľaďujut,
 panelaky farbami
 roznymi maľujut.

Z blizka i z daleka
 krajše vypadajut,
 ale barz doroho
 ľude v nich byvajut.

Teper i ked malo 
ale ich stavľame, 
modernu švitovu 
formu im davame.

Dorohe najomne 
už za nich platime,
 tak to v šviti bižyt 
my nič nezrobime.
62 Ide im o moc

Ministerer poľnohospodarstva
 jasňi to dokazal, 
ked kulturu prejavu 
v kraviňi ukazal.

Lipše misce nemich
 ani soj vybrati, 
midži korovami po stoli 
mich šmilo buchati.

Vidili ste jak korovy 
chvostami machali, 
dakotry ku ňomu 
zadky obertali.

Dakotry prežuvali 
abo soj drimali, 
ministrovy reči 
zadkom vypuščali.

Každoho odvolanoho 
zabolit holova,
 ked do ust mu odpadne 
už dojna korova.
Že štat dojna korova 
dobri oni znajut, 
neradi z ministerskych
 kresel odchodžajut.

Kulturu prejavu 
ani v parlamenti nemajut, 
slova toho ministra 
za pravdu davajut.

Pri taki demokraciji jedno 
de ša pohadajut, 
bo šytky lem povny 
koryta hledajut.

Kotryj tu minister?

dojička ša žvidala, 
ked pered kravinom 
novinariv zbadala.

Tot što sidit vlivo.

Povidat predseda,
 toto što napravo
 podojiti treba.

63 Smutny Romove

Išli muzikanti 
smutny zos Križľovy, 
dakotry plakali 
zvišeny holovy.

Štože muzikanti
 što že ša vam stalo?

že smutny idete 
a iši lem rano.

Križlivsky paribci 
z nami vybabrali, 
nezaplatiti nam 
jak ša dojidnali.

Hušľi i basu novu
 iši nam zobrali, 
povidali, že zme 
falošňi tam hrali.

My najlipša hudba 
v cili okolici,
budeme ša sťažovati 
na sudňi stolici

Prišli do Svidnika
 pred sudom zastali, 
kotryj podat žalobu 
ša razhodovali.

Rozhodli ša pro basistu 
že podat žalobu,
 barz ho ľutovali 
bo basu mal novu.

Ich žalobu sudca 
uznal za opravnenu, 
za podaňa žaloby 
nežadal odmenu.

Križlivsky paribci
 hanbu soj zrobili, 
pjaťraz vecej jak mali 
hudbi zaplatili.
64 Takyj tichyj dodžik

Tichyj litňij večur 
dodžik popaduje, 
z listočka na listok 
po kvapkach spaduje.
Pomaly soj padat 
jak keby lem rosil, 
žeby kosec luku
 rano lechše kosil.

I švitla po domoch 
pomaly zhasinali,
 lem verejny švitla 
švititi zostali.

Tak jak keby iskry 
na zemľu padali, 

tak ša kvapky maly 
v švitlach odražali.

Po denni roboťi 
ľude zaspavali, 
sem tam dakde psy
 iši zabrechali.

Už lem v jednim domi 
švitla nezhasinali, 
jak keby navštevu
 dajaku čekali.

Vartu z kamaratom 
obecnu zme mali, 
či tam dachto pride 
dovše zme čekali.

Dvojčata dvi sestry 
v tim domi byvali,
 na frajiriv určiťi 
obidvi čekali.

I verejny švitla 
už pozhasinali, 
ked zme dva švitelka 
už v ti tmi zbadali.

Zname chto tam išol 
ale nepovime, 
kamarat kamarata 
nikda nezradime.
65 Strekoza

Nikda jem nerozmyšľala 
što človeka trapit, 
že i mene Amor 
šipom lasky trafit.
Bezstarostňi jem žyla 
vesela povaha,
 z molodeňkych lit
 se jem radisť mala.

Zvali ňa strekoza
 jak koza jem skakala, 
tam de byla sranda
 ja nechybovala.

De jem prišla ľude 
tam bylo veselo, 
takom ňa poznalo 
naše cile selo.

O laski jem iši 
ani nedumala,
 ja šytkych paribkiv 
kamarativ mala.

Raz idu soj večur 
hori selom sama, 
kupiti kavu z obchodu
 mama ňa poslala.

I z obchodu sama 
zajs jem ša vertala,
kolo našoho plota 
chlopca jem zbadala.

Ked jem prišla bliže 
spoznala jem Palka, 
mal kus vekšyj brich 
zvali ho opalka.

Ked išli na ryby 
vin trimal opalku, 
ryby se vtikali 
mu popid opalku.

Dobryj večur. Pozdravil.

Na tebe tu čekam, 
odnes kavu mami 
ja ťa tu počekam.

Od Palka odvahu 
taku jem nečekala, 
najkrajšoho frajira 
zo sela jem mala.
66 Serdečko to ne dveri
Veľo ľuďom neraz 
dveri otvorjame, 
ale svoje serdečko 
často zamykame.
Dveri otvoriti
 možeme každomu, 
ale svoje serdečko 
lem tomu blizkomu.

Pro rodičiv, brativ, sestry 
se je otvorene, 
komu nevirime 
pred tym zatvorene.

Dachto mat serdečko 
dovho zatvorene,
 bo ho dachto sklamal 
bylo už ranene.

Už opatrnišyj 
už nedoveruje, 
sklamati druhyjraz 
už soj neplanuje.

Už soj rozdumuje 
komu otvoriti, 
no laska silniša 
musit povoliti.

Do každoho zamku 
kľuč ša dopasuje, 
ale do serdečka 
každyj nepasuje.

Nedovoľme každomu 
serce otvorjati, 
žeby zme nemušili 
slzy prelivati.

Lem jedno serdečko 
v svoji hruďi mame, 
dobri rozdumajme 
že komu ho dame.

67 A zajs konec roka

A zajs konec roka
 jak tot čas nam vtikat, 
doraz pride novyj 
každyj rad ho vitat.

Iši soj ristvany 
šveta pošvetime, 
pid jaličku darky 
sobi položyme.
Štedrovečerna večerja 
pri spoločnim stoli, 

Ježiško soj ležyt 
v jasličkach v solomi.

Šveta pokoju, lasky
 i dobroj pohody,
 i ryba smakuje lipše 
vylovena z vody.

Poschodžat ša rodina 
soj zaspominajut, 

„Divnaja novina“ 
sobi zašpivajut.

Christos raždajetsa
 selom ša ozyvat, 
znamych na navštevu
 nejeden pozyvat.

Do každoho domu
 jasličkari zavitajut, 
prekrasny ristvany
 špivanky špivajut.

Maly diti radi 
špivanky sluchajut, 
nešmilo za kožuch
 i Kuba ťahajut.

Ale rožky čorta 
strach im nahaňajut, 
za mamkinu sukňu
 radi ša chovajut.
Jakyj bude novyj rik
 to nichto nezname, 
že bude iši lipšyj 
v serdečku dufame.
68 Cigan v Moskvi

Išol cigan zo ženom 
v Moskvi ša to stalo, 
ked Lenina viďiti
 veľo ľudi čekalo.

Šelijaky narodnosti
 tam ša poschodžali, 
v zastupi jak vojaci 
na svij čas čekali.

Što to v tim obchoďi 
ženo prodavajut?

ked od rana ľude
 v tim šori čekajut?

Žviduvati ša nechceli 
do šoru soj stali, 
konečňi i oni 
dnuka ša dostali.

Dakyj dorohyj tovar 
barz tu prodavajut, 
ked tiko policajtiv 
pozir tu davajut.

Ked prišli do dnuka 
mertvoho vidili,
že tam ležyt Lenin 
ani netušili.

Dookola žaden
 tovar nevidili, 
asi hmer veduci 
obchod zatvorili.

Že to mauzolejum 
vonku perečitali, 
že tam ležit Lenin 
potim ša doznali.

Taky hlupy ľude 
na mertvoho pozerajut, 
što pro nas urobil 
to oni neznajut.

Ked nebylo Lenina 
dobri zme ša mali, 
ale potim robotu 
každomu nam dali.

Chto vidil cigana 
hnati do roboty, 
ked my znali žyti 
dobri bez roboty.
69 Livom do novoho dňa

Se rano z posteli
 lem čerstvy stavajte, 
na toty plany sny 
rychlo zabyvajte.

Do novoho dňa 
se livom vykročte, 
tym planym dumkam 
takoj karch vytočte.

Pozdravte kamarativ 
pozdravte neznamoho, 
žeby vidil, že mate 
radisť z dňa každoho.

Z ušmivom na tvari 
ulicom kračajte,
 i tym staršym od sebe
dobre rano dajte.

I tym bez nalady 
kus radosti dajte, 
do roboty na čas 
ale ša neponahľajte.

Bo dobra nalada 
v roboti pomahat, 
netak jak nevyspatomu 
što ša takoj hadat.
Dobri vyspatomu 
robota ša darit, 
a dobroho pracovnika 
každyj rad pochvalit.

Z kamaratom po roboti 
poharik soj dajte, 
ale z pijakami 
tam neostavajte.

Potim cilyj deň
 štastnyj pro vas bude, 
ani žena hadati 
doma ša nebude.
70 Čija žeto kosa

Čija žeto kosa 
na hrušci zavišena, 
vidno, že nebyla 
už davno ostrena.

Ani neostrena 
ani neklepana, 
už davno jej ruka
 kisca netrimala.

Kosil tam Janičko
 iši v loni travu, 
zavisil na hrušku 
cilkom zabyl naňu.

Keby neprišla mila 
žal by jej do domu, 
zato jej zavisil 
bo prinesla vodu.

Vodu mu prinesla
 tam ho objimala, 
kosa zimovati 
na hrušci zostala.
I na druhyj rik 
vyrosla travička,
 trebalo kositi 
chybala kosička.

Kiša mal rezervne 
počekal na rosu, 
v obchoďi soj kupil 
čisto novu kosu.

Vyklepana, naostrena
 dobri mu kosila, 
zavišena na hrušci 
napoly už zhnila.

Ked kosil pid hruškom 
kiša na ňoho chpalo, 
že tam kosu zavisil 
vtodi ho napalo.
71 Byla ja ďivočka

Byla ja ďivočka
 jak ruža červena, 
pokaľ ša trimala
 iši svoho mena.

Našla jem frajira
 rada jem ho mala,
 tak jak zlatyj poklad
 jem soj ho trimala.

Joho krasa i moja 
jak fotka maľovana, 
tak mi kamaratka
 moja povidala.

Takyj parik ľude
 trebalo hledati, 
že ša zobereme 
ša dalo čekati.

Potim zme ša vžali
 meno jem stratila, 
jak nevista pid joho 
menom jem chodila.
Pomaly nam obom
 krasa opadala, 
ale virna laska 
dale nam trvala.

Nikda nebanuju 
že jem ša vydala, 
bo lipšoho muža 
by jem nedostala.

Už pjadešat rokiv 
jak spolu žyjeme, 
z diti ai vnučat 
lem ša radujeme.

Jak dobri ked dvoje
 v laski dožyvajut, 
do kince žyvota
 svij sľub dotrimajut.
72 Tety z Oklahomy

Z Oklahomy tety
 telegram poslali, 
že idut do kraju 
žeby zme čekali.

Na Košickim letisku 
v četver pristaneme, 
bohaty darčeky 
šytkym vam neseme.

Na letisku tety 
obi zme čekali, 
že prideme z vozom
 tetky soj dumali.

Že prideme autom 
ani nečekali, 
že u nas chudoba
 tam im povidali.

Idete do socializmu 
pozir soj davajte, 
pred komunistami dolary
 dobri soj schovajte.
Ked zme tetam dveri 
do volgy otvorjali, 
to ste totu karu 
pro nas objidnali?

Pred mišacom synovi 

volgu zme kupili, 
z mužom zme na družstvi 
dobri zarobili.

Do volgy zme tetam
 kufry natrepali, 
ta to šytko lož
 što nam povidali.

Jak vidili Svidnik
 ani nevirili, 
ato našu vilku
 iši nevidili.

Navštevi, darčekom
 zme ša radovali, 
čokoladu, vhiski
 tety dobru mali.
73 Pid bukom

Bučina, bučina 
zelena bučina, 
čom už ňa nechoče 
moloda divčina.

Pid zelenym bukom
 zme ša cilovali, 
zeleny listočky 
zos buka padali.

Že jem dobryj chlopec
 tam mi povidala,
 ale už o tyždeň 
kopačky mi dala.
Čom jes ňa odkopla
 jem ša jej žvidoval,
 zato bo jes malo
pid bukom ciloval.

Že ša rada ciluješ 
čom jes nepovidala, 
ale jes od buka
 ša odťihovala.

Znala ja barz dobri 
što v tvoji holovi,
ked jes mi pidnimal
 modru sukňu hori.

Ja jej nepidnimal 
sama ša dvihala,
 bo jes pid sukenkom
 z buka konar mala.

Ked neviriš poď
 konar odpilime, 
či znam cilovati 
potim uvidime.
Ja konar odrizal 
mila pak uznala, 
že nepravom mi 
kopačky tam dala.

Ked jem dvihal sukňu 
ani nedychala, 
že konar zavadžat 
už nepovidala.
74 Žensky nervy

Jaka byto žena byla 
žeby ša nehadala, 
to by potim ženom 
ani ša nezvala.
I muži ša hadajut 
ale odpuščajut, 
ale ženy slovo
 se posledne majut.

Iši jem nevidil 
žeby žena popustila, 
skorše by jalova korova 
moloko pustila.

Ľabdy, hadky ženy 
v svoji krvi majut, 
zato často chlopi 
do korčmy chtikajut.

Ťažko rozzurenu
 ženu utišite,
to skore kamijon 
rukom zastavite.

Jak vyrojeny osy 
ženy ša hadajut,
 i volosy z holovy
 dakoli torhajut.

De ša ženy hadajut
 tam ša nemišajme, 
radšej sobi v korčmi
 dobre pivko dajme.

I muži ša pobijut 
ale odpuščajut, 
ale hnivy žensky
 i roky trvajut.

Takyj tot naš žyvot 
soj nepomožeme,
 ale žyti bez žen 
tyž nedokažeme.
75 Laska na kombajňi

Ked ša molodeňke
 divča zamilovalo, 
na poli už žytko 
zlate dozrivalo.

Toto žytko zlate 
kombajnista kosil, 
vin toto divčatko
 o lasku poprosil.

Oboje od davna 
naša pozerali, 
ale lasku virnu
iši lem hledali.

Až raz na brigaďi 
šytko ša to stalo,
 pri joho kombajňi 
divčatko zastalo.
Šumňi pozdravila 
milo poprosila, 
že rada by znim
 žytečko kosila.

Dovolil ji kositi 
radisť z toho mala, 
často jednym očkom
 na ňoho žmurkala.

Ked šytko dokosili 
dožinky zrobili, 
predsedovi vinec 
prekrasnyj uvili.

Ona mu žatevnyj 
vinec odovzdala, 
žeby rada robiti 
na družstvi zostala.

Rad ťa tu zoberu 
budeš skupinarka, 
budeš cilyj žyvot 
kolo svoho Janka.
Onedovho družstevna
 svaľba ša konala, 
dobroho kombajnistu
 za muža dostala.
76 Štiri kozy

Štiti kozy pid lozinom 
sobi rumegali, 
lozinu do polovičky 
už poobžerali.

Iši po ležačky sobi 
skoru obhryzali,
 jak keby naokolo
 travy dosť nemali.
Prišol staryj cap 
što ste narobili, 
z molodoj loziny 
lem ste šmich zrobili.

Nebude tota lozina
 už ša zeleňila, 
dovhyj žyvot nemat 
vyschne od koriňa.

Už ani cholodok 
nebude davala, 
kotra stara koza 
zvas to vydumala?

Vinnik ša neprihlasil 
ticho tam ležali, 
ale staromu capovi 
za pravdu uznali.

Jak keby jahody 
zme pooberali, 
a potim z koriňom 
iši vykopali.

Abo čerešenky 
zrily obtorhali, 
a potim čerešňu 
cilu pidrizali.

Mal pravdu capisko
 trest soj zaslužyli, 
žeby ša od ľudi 
toto naučili?

Tverdyj trest i my soj
 neraz zaslužyme, 
što nam davat priroda 
tyž soj nevažyme.

77 Darčeky od Nikolaja

A chto, chto Nikolaja ľubit...
maly zme špivali, 

od ňoho darčeky 

skromny zme čekali.

Večur topanočky 
zme soj vybliskali, 
do malych oblačikiv 
zme ich podavali.

Z každoj topanočky 
dašto vyčnivalo, 
serdečko od radosti 
nam každomu hralo.

Jabko, pomaranč, banan 
to byla dobrota,
 nebyli každyj deň 
ale raz do roka.

Tota dobra tradicija 
do teper ša zachovala, 
i v moderňi dobi diti 
čekajut Nikolaja.

Pomaranč, banany, figy 
už každyj deň majut,
 teper už bohatšy 
darky dostavajut.

V modernych oblakoch 
topanky nechybujut,
jak dakoli i teper 
diti ša radujut.

I Nikolaj bohatšyj 
už ščiro rozdavat, 
tym najlipšym ďiťom 
na objidnavku davat,

Ližy, lopty, kopačky 
najlipšy dostavajut,
 toty što nedobry 
i varišku majut.

I variška neplana 
budut znich kuchari, 
vystraha, žeby o rik 
už ša polipšali.
78 Konec roka 2007

Od januara do decembra
 kalendarnyj rik,
 ani zme ša nerozbihli
 tak skoro nam vtik.
Na začatku roka 
zme soj planovali,
 što zme šytko stihli 
zme bilancovali.

Veľo našych planiv 
ša nenaplnili, 
pro dakoho mišaci 
barz korotky byli.

Ale jeden plan 
splnil ša každomu,
 ditiňi, staršomu
 ai molodomu.

O rik už zme staršy
 i mudrišy može,
tot rik vymazati
 nichto znas nemože.

Každyj deň skusenosti 
daky zme ziskali, 
tyžňi i mišaci 
nam ich prinašali.

Každyj znas problemy 
dajaky zme mali,
dakotry ša ťažko 
dňami prebivali.

Šťasťa, smutok, radisť 
denni ša stridalo,
 lem toj veselosti 
dajak bylo malo.

I zdravičko nekaždomu 
jak by chcel služylo,
 i v šviťi ša zla  
veľo narobilo.

Šelijaky tragediji 
prez tot rik ša stali,
 krizy kotry nikda 
zme neplanovali.

Može dalšy roky 
nebude škripalo,
 ked ša bude u nas 

EURO zavodžalo. 
